
Անհրաժեշտությունը: «Բնակելի տարածքներ նվիրելու մասին» նախագծի (այսուհետ՝ Նախագիծ) մշակումը պայմանավորված է նվիրատվության ենթակա բնակելի տարածքների նվիրատվության գործընթացի շարունակականության ապահովմամբ, որոնք համապատասխանում են 2025 թվականի դեկտեմբերի 25-ի N 1957-Ն որոշման 6-րդ կետին (այսուհետ՝ Կարգ) և Հայաստանի Հանրապետության կառավարության 2024 թվականի դեկտեմբերի 19-ի N 2037-Ն որոշման 4-րդ, 5-րդ կետերին: Նախագծի ընդունման արդյունքում կլուծվի ոչ միայն ՀՀ քաղաքացիների բնակապահովության խնդիրները և կբարելավվի բնակչության սոցիալական պայմանները, այլ նաև բնակիչների մոտ խթաններ կառաջացնի հանրակացարանային տարածքների պահպանության և ընթացիկ վերանորոգման հարցերը լուծելու գործում (նվիրատվության գործընթացի դադարեցման դեպքում, ի թիվս բազում խնդիրների, առաջանալու է նաև լրացուցիչ ֆինանսական խնդիր՝ գույքերի պահառության և վերանորոգման համար, այն դեպքում, երբ նշված բնակելի տարածքներն անմխիթար վիճակում են և օրեցօր ավելի անմխիթար են դառնում):
Ընթացիկ իրավիճակը և խնդիրները: 
Բնակելի տարածքների նվիրատվության մասին ՀՀ կառավարության որոշման նախագծերի մշակման համար հիմք է հանդիսանում ՀՀ կառավարության 2024 թվականի դեկտեմբերի 19-ի N 2037-Ն որոշման 3-րդ հավելվածը այսուհետ՝ Որոշում, որի կատարումն ամրագրված է ՀՀ կառավարության 2021 թվականի նոյեմբերի 18-ի Հայաստանի Հանրապետության կառավարության  2021-2026 թվականների գործունեության միջոցառումների ծրագիրը հաստատելու մասին թիվ 1902-Լ որոշման 96-րդ կետում և 2025 թվականի դեկտեմբերի 25-ի N 1957-Ն որոշման 6-րդ կետը: Որոշման կատարումն ամրագրված է նաև ՀՀ կառավարության 2019 թվականի դեկտեմբերի 5-ի «Պետական գույքի կառավարման հայեցակարգը հաստատելու մասին» N1834-Լ որոշմամբ։ 
ՀՀ տարածքային կառավարման և ենթակառուցվածքների նախարարության Պետական գույքի կառավարման կոմիտե (այսուհետ` Կոմիտե) են մուտքագրվել տեղաբնակ քաղաքացիների (այդ թվում երկու քաղաքացիների դիմումներ՝ ովքեր նախկինում ընդգրկվել էին 2019 թվականի հուլիսի 15-ի N971-Ն և 2021 թվականի փետրվարի 4-ի N128-Ն  «Բնակելի տարածքներ նվիրելու մասին» որոշումներում և որոշումներում սահմանված 1 տարվա ընթացքում պայմանագիր կնքելու ժամկետում չեն կնքել նվիրատվության պայմանագիր) դիմումներ (բոլոր դիմումները մուտքագրվել են՝ մինչև ՀՀ կառավարության 2025 թվականի դեկտեմբերի 25-ի N 1957-Ն որոշմաումն ուժի մեջ մտնելը)՝ իրենց կողմից զբաղեցրած բնակելի տարածքներն իրենց նվիրելու խնդրանքով: Ղեկավարվելով Կարգի պահանջներով՝ Կոմիտեն նախապատրաստել է 8 բնակելի տարածքների բնակիչների՝ իրենց կողմից զբաղեցրած բնակելի տարածքներն իրենց նվիրելու մասին ՀՀ կառավարության որոշման նախագիծ: 
Ընդհանուր հաշվով Նախագծով առաջարկվում է 25 անձի  (8 ընտանիք)  նվիրել 8 բնակելի տարածք:
[bookmark: _GoBack]Նախագծի ցանկում ընդգրկվել են Կոմիտեի հաշվեկշռում հաշվառված Հայաստանի Հանրապետության քաղաք Երևան, Մոլդովական 29/1,  Հայաստանի Հանրապետության Կոտայքի մարզ, քաղաք Աբովյան, Ուսանողական թաղամաս 4 շենք (ճարտարագիտական քոլեջի հանրակացարան),  Հայաստանի Հանրապետության Կոտայքի մարզ, քաղաք Աբովյան, Ուսանողական թաղամաս 4/1 (Էներգետիկական քոլեջի հանրակացարան), Հայաստանի Հանրապետության Արագածոտնի մարզ, գյուղ Ուջան 4-րդ փողոց 15/3, 15/4 և Հայաստանի Հանրապետության աշխատանքի և սոցիալական հարցերի նախարարությանը ամրացված՝ Հայաստանի Հանրապետության քաղաք Երևան, Քանաքեռ ՀԷԿ 11 բնակարան 35, Հայաստանի Հանրապետության քաղաք Երևան, Թբիլիսյան խճուղի 5 բնակարան 203 և Հայաստանի Հանրապետության կրթության, գիտության, մշակույթի և սպորտի նախարարությանը ամրացված՝ Հայաստանի Հանրապետության Լոռու մարզ, քաղաք Ստեփանավան, Երիտասարդական փողոց 15/3 շենք, բնակարան 1 հասցեների բնակելի տարածքները։
 Ընդհանուր առմամբ ՀՀ ՏԿԵՆ պետական գույքի կառավարման կոմիտեի հաշվեկշռում են գտնվում ՀՀ Արագածոտնի մարզ, գյուղ Ուջան 4-րդ փողոց 15/1 հասցեում 3 բնակելի տարածք 4-ից, Մոլդովական 29/1 հասցեում գտնվող հանրակացարանից նվիրատվությամբ հանձնված են 64 սենյակ և դեռևս սեփականաշնորհված չեն 36 սենյակ, ՀՀ Կոտայքի մարզ, քաղաք Աբովյան, Ուսանողական թաղամաս 4 (ճարտարագիտական քոլեջի հանրակացարան) շենքի 35 սենյակներ սեփականաշնորհվել են, 57-ը հանդիսանում են պետական սեփականություն, ՀՀ կոտայքի մարզ, քաղաք Աբովյան, Ուսանողական թաղամաս 4/1 (էներգետիկական քոլեջի հանրակացարան) շենքի 7 սենյակներ  սեփականաշնորհվել են, 31 սենյակներ հանդիսանում են պետական սեփականություն։  
Հայտնում ենք, որ Կոմիտեին վերապահված չեն հանրակացարանային բնակելի շենքի հետագա պահպանության գործընթացի կազմակերպման աշխատանքները։
Տվյալ բնագավառում իրականացվող քաղաքականությունը։ Տվյալ բնագավառում իրականացվող քաղաքականությունը սոցիալական և կենցաղային խնդիրների լուծումն է:
 Կարգավորման նպատակը և բնույթը: Կարգավորման նպատակը բնակելի տարածքների նվիրատվության գործընթացի կազմակերպումն է:
Նախագծի մշակման գործընթացում ներգրավված ինստիտուտները և անձիք: Նախագիծը մշակվել է Կոմիտեի կողմից:
Ակնկալվող արդյունքը: Նախագծի ընդունմամբ պայմանավորված ակնկալվող արդյունքը բնակչության բնակարանային խնդիրների լուծումն է:
Լրացուցիչ ֆինանսական միջոցների անհրաժեշտությունը, Պետական բյուջեի եկամուտներում և ծախսերում սպասվելիք փոփոխությունները: Նախագծի ընդունման կապակցությամբ լրացուցիչ ֆինանսական միջոցների անհրաժեշտություն չկա, պետական և տեղական ինքնակառավարման մարմինների բյուջեներում ծախսերի և եկամուտների ավելացում և նվազեցում չի նախատեսվում:
Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք: Նախագծի ընդունումն այլ իրավական ակտերում փոփոխություններ կատարելու անհրաժեշտություն չի առաջացնի: Միջազգային պայմանագրերով ստանձնած պարտավորությունների հետ համապատասխանեցված է:
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ:Նախագիծը բխում է ՀՀ կառավարության 2021 թվականի նոյեմբերի 18-ի Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին թիվ 1902-Լ որոշման 96-րդ կետի (նախկին 97) պահանջներից՝ բնակչության սոցիալ-տնտեսական խնդիրների լուծում, այդ նպատակով պետական սեփականություն համարվող հանրակացարանային տարածքների նվիրատվության և սեփականաշնորհման գործընթացի ավարտում։
